
 

 

 

 

 

 

 

 

 

ასოცირების შესახებ შეთანხმების 

მონიტორინგი ტურიზმის მიმართულებით 

რაჭა-ლეჩხუმისა და ქვემო სვანეთის რეგიონში 
 

 

 

 

 

 

 

 

 

2024 



 
ანგარიში მომზადებულია საქართველოს სტრატეგიული კვლევებისა და განვითარების 

ცენტრის (CSRDG) მხარდაჭერით, ევროკავშირისა და კონრად ადენაუერის ფონდის მიერ 

დაფინანსებული პროექტის “სამოქალაქო საზოგადოების ინიციატივა: მდგრადი, ღია და 
ანგარიშვალდებული სამოქალაქო საზოგადოების ორგანიზაციები საქართველოს 
განვითარებისთვის” ფარგლებში. მის შინაარსზე სრულად პასუხისმგებელია რაჭა-

ლეჩხუმისა და ქვემო სვანეთის აგროტურიზმის განვითარების ასოციაცია და შესაძლოა, რომ 

იგი არ გამოხატავდეს ევროკავშირისა და კონრად ადენაუერის ფონდის შეხედულებებს. 

 

პროექტს ახორციელებს კონსორციუმი კონრად ადენაუერის ფონდის (KAS) 

ხელმძღვანელობით შემდეგ არასამთავრობო ორგანიზაციებთან ერთად - საქართველოს 

სტრატეგიული კვლევებისა და განვითარების ცენტრი (CSRDG), სამოქალაქო საზოგადოების 

ინსტიტუტი (CSI), კონსულტაციის და ტრენინგის ცენტრი (CTC), განათლების განვითარების 

და დასაქმების ცენტრი (EDEC) და ევროპული პოლიტიკის ინსტიტუტი (IEP). 

შესავალი 

ტურიზმის სექტორის მხარდაჭერა ერთ-ერთ მიმართულებას წარმოადგენს იმ 

ვალდებულებებიდან, რაც საქართველოს ხელისუფლებამ იკისრა საქართველოსა და 

ევროკავშირს შორის გაფორმებული ასოცირების შესახებ შეთანხმების, ასოცირების დღის 

წესრიგისა და სამოქმედო გეგმების, ამასთანავე რაჭა-ლეჩხუმისა და ქვემო სვანეთის 

მუნიციპალიტეტების 2021-2023 განვითარების სტრატეგიის საფუძველზე. 

ასოცირების შეთანხმების მე-9 თავის მიხედვით, საქართველო და ევროკავშირი იღებენ 

ვალდებულებას, რომ ითანამშრომლებენ ტურიზმის სფეროში კონკურენტული და 

მდგრადი ტურიზმის, როგორც ეკონომიკური ზრდისა და გაძლიერების, დასაქმებისა და 

საერთაშორისო გაცვლების ხელშემწყობი ინდუსტრიის განვითარების მიზნით. ეს ძალზედ 

ამბიციური განაცხადია და საჭიროებს როგორც ცენტრალური, ისე ადგილობრივი 

ხელისუფლების შესაბამისი უწყებების კოორდინაციას. 

წინამდებარე ანგარიში მიზნად ისახავს ასოცირების შესახებ ხელშეკრულების 

განხორციელების მხრივ არსებული მდგომარეობის შეფასებას ტურიზმის მიმართულებით 

რაჭა-ლეჩხუმისა და ქვემო სვანეთის რეგიონში და გვთავაზობს წინადადებებს 

გაუმჯობესების გზებთან დაკავშირებით. 

ანგარიში გვაჩვენებს, რომ ტურიზმის მიმართულებით რაჭა-ლეჩხუმისა და ქვემო სვანეთის 

რეგიონში განხორციელდა არაერთი პროექტი, თუმცა ასოცირების შესახებ 

ხელშეკრულებასა და შესაბამის დღის წესრიგში განსაზღვრული მიზნების მისაღწევად ჯერ 

კიდევ ბევრი რამ არის გასაკეთებელი. აღსანიშნავია, რომ ტურიზმის სექტორში 

განხორციელებული პროექტების მასშტაბი არ არის საკმარისი და მათ არ შესწევთ უნარი, 

გაუმკლავდნენ შესაბამისი ინსტიტუციების წინაშე მდგომ გამოწვევებს. 

 

 

 

 

 



რაჭა-ლეჩხუმისა და ქვემო სვანეთის ტურიზმის სექტორის 

მიმოხილვა 
 

რაჭა-ლეჩხუმისა და ქვემო სვანეთის რეგიონის ბუნებრივ-გეოგრაფიული პირობები, 

მიმზიდველი ბუნება, კლიმატური პირობები, მთის სუფთა ჰაერი, წიწვოვანი და 

ფოთლოვანი ტყეების სიხშირე, კულტურული ძეგლების სიმრავლე, მინერალური წყლებისა 

და სხვა ბუნებრივი რესურსების სიუხვე ქმნის უნიკალურ პირობებს სხვადასხვა სახის 

ტურიზმის (საავტომობილო, საცხენოსნო, საფეხმავლო და სამონადირეო ტურიზმი, 

ეკოტურიზმი, აგროტურიზმი და სხვ.) განვითარებისათვის. რეგიონის კურორტებია შოვი 

(შოვში მომხდარი ტრაგედიის გამო სახელმწიფო ცდილობს რაჭაში შოვის მსგავსი 

ალტერნატიული კურორტის შექმნას), უწერა, ქვეშვაკე, სორტუანი, ხიდიკარი, ბუგეული, 

ლაშიჭალა, ძუღური, ახალჭალა, ზესხო, მუაში, სადაც ასამდე სამკურნალო-მინერალური და 

გოგირდოვანი წყალი მოიპოვება. რეგიონში ტურიზმის განვითარებას ხელს უშლის 

ინფრასტრუქტურის მოუწესრიგებლობა და ინვესტიციების ნაკლებობა. ამჟამად, რეგიონის 

კურორტების უმრავლესობის ინფრასტრუქტურა მთლიანად მოშლილია და სრულ 

რეაბილიტაციას საჭიროებს. რეგიონის კურორტებს შორის განსაკუთრებით გამოირჩევა 

ზემო რაჭის კურორტები, კლიმატისა და მინერალური წყლების სამკურნალო თვისებებით. 

შესაძლებელია კურორტ შოვის 18 სამთო-სათხილამურო კურორტად გარდაქმნა, რის 

შემდეგაც კურორტი შეძლებს დამსვენებელს წელიწადის ნებისმიერ დროს მოემსახუროს და 

რეგიონის სოციალურ-ეკონომიკურ განვითარებაში დიდი წვლილი შეიტანოს. სამთო-

სათხილამურო კურორტის მშენებლობისათვის შესანიშნავი პირობებია სოფ. შქმერშიც. 

ტურისტებისთვის მიმზიდველი ადგილებია შაორისა და ლაჯანის წყალსაცავები. შაორის 

წყალსაცავი ამბროლაურის მუნციპალიტეტის ულამაზესი ადგილია, რომლის ირგვლივ 

გვხვდება უნიკალური ჯიშის ტყეები და კულტურულ-ისტორიული ძეგლები. შაორზე 

არსებობს პოტენციალი ყველა სეზონის ტურიზმის (მ.შ. სათხილამურო 

ტურიზმის)განვითარებისთვის. ამჟამად, რეგიონში ფუნქციონირებს რამდენიმე 

კომფორტული სასტუმრო (ამბროლაურში, ონში, ლენტეხსა და უწერაში). რეგიონში ძალზე 

სუსტად არის განვითარებული კვების ობიექტები. აღსანიშნავია, რომ ტურიზმის 

საინფორმაციო ცენტრები ფუნქციონირებს ოთხივე რეგიონში, თუმცა საკუთარი შენობა და 

ინფრასტრუქტურა მხოლოდ ცაგერისა და ამბროლაურის ტურიზმის ცენტრებს აქვთ, 

ლენტეხის ტურიზმის ცენტრი განთავსებულია მერიის შენობაში და მას ნაკლებად აქვთ 

შეხება მუნიციპალიტეტში ჩამოსულ ტურისტთან თუ შიდა ვიზიტორთან, ხოლო ონის 

ტურიზმის ცენტრი ნაქირავებ შენობაშია და მრავალი გამოწვევის წინაშე დგას, თუმცა უნდა 

აღინიშნოს, რომ ონის ტურიზმის ცენტრი აქტიურად არის ჩართული ონის 



პოპულარიზაციაში, მათ ფეისბუქ გვერდზე ატვირთული ვიდეორგოლები, რომლებიც ონის 

პოპულარიზაციას ემსახურება დიდი გამოხმაურებით სარგებლობს, ასევე ონში მუშაობს 

ტურიზმის კლასტერი, მათ მოამზადეს ონის საიმიჯო ვიდეორგოლი და დაგეგმეს ინფო 

ტურიო ონში, ვფიქრობთ მსგავსი აქტივობები მნიშვნელოვანია რეგიონში ტურიზმის 

განვითარებისთვის და მსგავსი ტენდენცია რეგიონის სხვა მუნიციპალიტეტებშიც უნდა 

დაინერგოს. 

რეგიონისთვის ინფრასტრუქტურის გაუმჯობესება მნიშვნელოვან გამოწვევას წარმოადგენს, 

თუმცა ცენტრალური საგზაო ინფრასტრუქტურის მოწყობა აქტიურ ფაზაშია , მაგალითად: 

შქმერი-საჩხერე თბილისი გზის დასრულების შემდეგ თბილისიდან რაჭაში დაახლოებით 3 

საათიანი გზაა რაც 1.5 საათით ამოკლებს რაჭაში მოხვედრისთვის საჭირო დროს. და ასევე 

დაგეგმილია უშგულისა და ქუთაისი-ალპანა- მამისონის საავტომობილო გზის 

რეაბილიტაცია, რომელთა დასრულების შემდეგ რაჭა-ლეჩხუმისა და ქვემო სვანეთის 

რეგიონი იქნება თბილისისა და სვანეთის, ქუთაისისა და სვანეთის დამაკავშირებელი გზა, 

ტურისტს ექნება საშუალება რაჭა-ლეჩხუმის რეგიონის გავლითა და დათვალიერებით 

აღმოჩნდეს უშგულში უმოკლესი მარშრუტით. ასევე მნიშვნელოვანი ფაქტორია 

ამბროლაურის აეროპორტი, სადაც კვირაში ორჯერ ხორციელდება ფრენები თბილისის 

მიმართულებით, ხოლო უახლოეს მომავალში დაემატება მესტიისა და თელავის 

ავიარეისები. 

რაჭა-ლეჩხუმისა და ქვემო სვანეთის რეგიონი განთავსების საშუალებების სტატისტიკის 

მიხედვით მეცხრე ადგილზეა (სულ 10 რეგიონი და დედაქალაქი), აქ 81 განთავსების 

ობიექტია, სადაც 567 ოთახი და 1613 საწოლია. 

მიუხედავად მნიშვნელოვანი ინფრასტრუქტურული და სატრანსპორტო სიახლეებისა 

რეგიონისთვის გამოწვევად რჩება ტურისტური ინფრასტრუქტურის განვითარება, 

შესაბამისი კადრების ნაკლებობა, პერსონალის დაბალი ანაზღაურება. 



არსებული და პოტენციური ბიზნეს სფეროები და სექტორები 

რეგიონში სხვადასხვა სახის ტურიზმის განვითარებისთვის



 

 



ონის, ცაგერის, ლენტეხისა და ამროლაური მუნიციპალიტეტებში 

დაგეგმილი ტურისტული ინფრასტრუქტურის მოწყობის ანალიზი 

 

წარმოდგენილ დოკუმენტზე მუშაობის დროს, რეგიონის მუნიციპალიტეტებმა გადმოგვცეს 

2021-2023 წლებში განხორციელებული და 2023 წლის ბოლომდე განსახორციელებელი იმ 

ინფრასტრუქტურული ობიექტების ნუსხა, რომლებიც პირდაპირ კავშირშია ტურიზმის 

განვითარებასთან: 

 



 

 

 

 

 

 

 

 

 

 

 

 

 

 

 

 

 

 

 

 



 

 

 



 



ლენტეხის მუნიციპალიტეტი 

 

 

 

 

 

 

 

 



ტურიზმის სექტორში არსებული პრობლემების ნუსხა და 

ტურისტული გარემოს SWOT ანალიზი 
 

რეგიონის ოთხივე მუნიციპალიტეტში ტურიზმის სექტორში დასაქმებულმა 

რესპოდენტებმა წარმოადგინეს, მათ სამოქმედო მუნიციპალიტეტში, ტურიზმის 

მიმართულებით არსებული გამოწვევები: 

 გაზიფიცირება 

 წყალმომარაგება 

 სოფლების შიდა გზების მოუწესრიგებლობა 

 კვების ობიექტების სიმცირე 

 სოფლებში სასურსათო მარკეტების არ არსებობა 

 მუნიციპალიტეტში გასართობი სივრცეების არ არსებობა 

 ტურისტული ბილიკები არ არის მარკირებული 

 სოფლებიდან მუნიციპალიტეტის ცენტრამდე და მუნიციპალიტეტებს შორის 

საზოგადოებრივი ტრანსპორტი მოძრაობის სიმცირე 

 საზოგადოებრივი საპირფარეშოების პრობლემა 

 მომსახურების სფეროში კადრების სიმწირე 

 საოჯახო სასტუმროების მომსახურების დაბალი ხარისხი 

 კომპლექსური ტურისტული მომსახურების შეთავაზების-სხვადასხვა სფეროების 

სინერგიული თანამშრომლობის პრაქტიკის დანერგვა 

 ნაკლებად არის განვითარებული გასტრო-ტურიზმი 

 რეგიონის პოპულარიზაციის კომპლექსური და თანმიმდევრული გეგმა 

 სამთო, საცხენოსნო, ველო ტურიზმის განსავითარებლად შესაბამისი 

ინფრასტრუქტურის არ ქონა(საინფორმაციო ბანერები, ნიშნულები, სარეინჯერო 

სახლები, საკემპინგე ადგილები) 

 საგამოფენო სივრცეების არარსებობა 

 იურიდიულ პირებზე არ ვრცელდება მაღალმთიან დასახლებაში მცხოვრებ პირთა 

შესახებ კანონით გათვალისწინებული შეღავათები, რაც მნიშვნელოვნად აფერხებს 

ადგილობრივ ბაზარზე კვების ობიექტების ან სხვა სეზონური ინფრასტრუქტურის 

მოწყობას. კომუნალური დანახარჯები იმდენად მაღალია ადგილობრივი ბიზნესი 

ვერ ახერხებს მოგებაზე მუშაობას სეზონის დახურვის შემდეგ, ამიტომ 

არახელსაყრელია ისეთი ობიექტების გახსნა რომლებიც 3 თვის შემდეგ უნდა 

დაიხუროს. 

 



 

 

 

 



რეკომენდაციები 
 

ტურიზმის ეროვნული ადმინისტრაციის მონაცემებით ,რაჭა ლეჩხუმისა და ქვემო სვანეთის 

რეგიონი ბოლო ადგილზეა ტურისტებისა და შიდა ვიზიტორების რაოდენობით-0,2% . 

შესამჩნევი ფაქტია, რომ როგორც უცხოელი, ისე ადგილობრივი ვიზიტორი სტუმრობს იმ 

ადგილებს სადაც გართობა, დასვენება, რეკრიაცია, ადგილობრივი სამზარეულო და 

სასმელია ხელმისაწვდომი. 

2022 წელს უცხოელი ტურისტების მიერ საქართველოში დახარჯულმა თანხამ 10 

მილიარდი ლარი შეადგინა და აქედან საკვებსა და სასმელში 33.2%, ხოლო განთავსებაში 33 

% დაიხარჯა. 

თუ გავითვალისწინებთ რაჭა ლეჩხუმისა და ქვემო სვანეთის ადგილმდებარეობას, 

სიმწვანეს, სიგრილეს და მრავალ ბუნებრივ ძეგლს, ასევე ტრადიციული კერძების 

მრავალფეროვნებასა და ისეთი ბრენდების ქონას როგორიცაა ღვინო ხვანჭკარა, ღვინო 

უსახელაური და რაჭული ლორი, ბაზრის მოთხოვნიდან გამომდინარე აღნიშნულ რეგიონს 

დიდი პოტენციალი აქვს ტურიზმის ბიზნესის შემდგომი განვითარებისთვის. 

 ტურიზმის შესახებ ცნობიერების დონის ამაღლება 

 კოორდინაციის ზრდა სტრატეგიის განხორცილების ხელშეწყობის მიზნით 

 ყველა მუნიციპალიტეტის ტურიზმის სტრატეგიის შემუშავება 

 ტურისტული საინფორმაციო ცენტრები როლის გაზრდა. 

 ტურისტული ინფრასტრუქტურის ხელშეწყობა, მათ შორის:     მარშრუტების 

მარკირება 

 ტურისტულ ღირსშესანიშნაობებთან სადემონსტრაციო დაფების მონტაჟი     საოჯახო 

სასტუმრო სახლების განვითარების ხელშეწყობა 

 განვითარებული ტურისტული ინფრასტრუქტურისთვის ნიშნულების სისტემა     

ტურისტულ ღირსშესანიშნაობებთან მისასვლელი გზების რეაბილიტაცია 

 ადგილობრივი პროდუქციის კომერციალიზაციის მიზნით ბაზრობებისა და სავაჭრო 

ადგილების მოწყობა/განახლება 

 საზოგადოებრივი საპირფარეშოების მოწყობა     გაზიფიცირება 

 ინტერნეტი 

 ადმინისტრაციული ერთეულების ცენტრალურ სოფლებში შესაბამისი 

ინფრასტრუქტურის მოწყობა (მოედანი, სასურსათო მარკეტი, გასართობი სივრცეები) 

 

 

 



ბიბლიოგრაფია 
 

1. რაჭა-ლეჩხუმისა და ქვემო სვანეთის რეგიონის განვითარების სტრატეგია 2014-2021 

წლებისთვის. 

2. ამბროლაურის მუნიციპალიტეტის განვითარების სტრატეგია 2021-2023 წლებისთვის 

3. ონის მუნიციპალიტეტის განვითარების სტრატეგია 2021-2023 წლებისთვის 

4. ცაგერის მუნიციპალიტეტის განვითარების სტრატეგია 2021-2023 წლებისთვის 

5. საქართველოს ტურიზმის ეროვნული ადმინისტრაცია - საერთაშორისო ვიზიტორების 

კვლევა. 

6. საქართველოს ტურიზმის ეროვნული ადმინისტრაცია - შიდა ვიზიტორების კვლევა. 

7. საქართველოს ტურიზმის ეროვნული ადმინისტრაცია - განთავსების საშუალებები 

(2024წ). 

8. ევროკავშირსა და საქართველოს შორის 2014 წელს დადებული ასოცირების შეთანხმება - 

http://asocireba.ge/show_article.php?id=30 

